
ᐊᐅᓚᑦᑎᔩᑦ ᓇᐃᓈᖅᓱᒋᑦ ᐅᓂᒃᑳᓕᐊᖏᑦ: ᐊᖅᑯᑎᖏᑦ ᓴᐃᒻᒪᖃᑎᒌᒎᓐᓇᕐᓂᕐᒧᑦ 

ᐊᖀᖃᑎᒌᒐᓱᐊᕐᓂᖏᑦ ᒫᓂᑑᐸᒥ 
 

ᐊᖅᑯᑎᖏᑦ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᒪᓕᒐᐃᑦ ᒫᓂᑑᐸᒥᐅᓂ ᓄᓇᖏᓃᒻᒪᑕ ᓄᓇᑐᖃᕆᔭᖏᓐᓂ, 

ᐊᕕᒃᑐᖅᓯᒪᓂᖏᓐᓂᓗ ᓇᔪᒐᕇᓐᓈᖅᑕᑐᖃᕆᔭᖏᓐᓂᒃ, ᓄᓇᓕᑐᖃᐃᑦ ᐃᓄᖁᑎᖏᓐᓂ. ᒪᓕᒐᐃᑦᑕᐅᖅ ᐃᓕᑕᖅᓯᕗᑦ 

ᒫᓂᑑᐹᒥᐅᑦ ᐃᑲᔪᖅᑕᐅᓯᒪᓂᖓᓂᒃ ᐊᒻᒪᓗ ᓱᓕ ᐃᑲᔪᖅᑕᐅᕙᓪᓕᐊᖏᓐᓇᕐᓂᖏᓐᓂ, ᐊᑐᕐᓂᕐᒥᓄᑦ ᖃᖓᓂᑕᐅᔪᓂᒃ 

ᑕᐃᒪᖓᑦ ᐃᓚᒌᓕᕈᑎᖃᖅᑐᑐᖃᐅᓂᖏᓐᓄᑦ ᐊᒻᒪᓗ ᓄᓇᑖᕈᑎᖃᕐᓂᖏᓐᓂᒃ ᓄᓇᓕᑐᖃᐃᑦ ᐃᓄᖁᑎᖏᑦ ᐊᒻᒪᓗ 

ᐊᓯᖏᑦ ᓄᓇᓕᑐᖃᐃᑦ. ᒫᓂᑑᐸᐅᑉ ᒐᕙᒪᒃᑯᖏᑦᑕᐅᖅ ᑕᐅᕗᖓᒋᐊᒃᑲᓐᓂᖅ ᐃᓕᑕᖅᓯᓯᒪᕗᑦ ᓄᓇᓕᑐᖃᐃᑦ 

ᐃᓄᖁᑎᖏᓐᓂᒃ ᑲᓇᑕᒥ ᐊᒥᓱᐊᓗᖕᓂᒃ ᐊᔾᔨᒌᖏᑦᑑᑎᐊᓗᖕᓂᒃ ᐊᐅᓚᑦᑎᓂᕆᕙᒃᑕᖏᓐᓄᑦ ᒐᕙᒪᐃᑦ ᐋᕿᐅᒪᔭᖏ 

ᓱᓕ ᑲᔪᓯᔪᒥᒃ ᐱᑦᑎᐊᖏᑕᐅᕙᒃᐳᑦ ᐊᔪᕈᑕᐅᓕᖅᑐᓂᒃ ᐊᖏᔪᒥᒃ ᑕᐃᒪᖓᓂᒃ ᖃᓪᓗᓈᓄᑦ ᑎᑭᑕᐅᓚᐅᕐᓂᕐᒥᓄᑦ 

ᐱᒋᐊᓚᐅᖅᑐᓂᒃ ᓱᓕ ᑲᔪᓯᑎᑕᐅᖕᒪᑕ. ᒪᓕᒐᓕᐅᖃᑕᕐᓂᖏᓐᓂ, ᐃᓕᑕᕆᔭᐅᕗᖅ ᓴᐃᒻᒪᓂᕐᒨᖃᑎᒌᒍᓐᓇᕐᓂᖅ 

ᑐᖓᕕᓕᒃ ᐃᓱᒪᒋᔭᐅᑦᑎᐊᕈᓐᓇᕐᓂᖏᓐᓄᑦ ᓄᓇᓕᑐᖃᐃᑦ ᐊᓪᓚᐃᑦ ᐊᒻᒪᓗ ᐊᓯᖏᓪᓗ ᓄᓇᓕᑐᖃᐃᑦ, 

ᑕᒫᓃᖏᓐᓇᕐᓂᖏᓐᓂ ᑕᐃᒪᖓᑦ, ᐅᖃᐅᓯᑐᖃᖏᓪᓗ, ᐃᓕᖅᑯᓯᑐᖃᖏᓪᓗ ᐊᒻᒪᓗ ᑐᑭᓯᐅᒪᔭᐅᓂᖓ 

ᓴᐃᒪᓂᕐᒧᐊᕈᓐᓇᕐᓂᖏᓐᓂᒃ ᐋᖀᔪᓐᓇᕐᒪᑕ ᖃᓄᖅᑑᕈᑕᐅᒋᐊᕈᓐᓇᕈᑎᒃ ᖃᓪᓗᓈᑐᑦ ᖃᓪᓗᓈᕈᖅᑎᑕᐅᓇᓱᒃᓯᒪᓂᖏᑦ 

ᓄᓇᖃᖅᑐᑐᖃᐅᖏᑦᑐᓄᑦ.  

 

ᑕᒪᑐᒪᓂ ᒫᓂᑑᐸᒥᐅᑦ ᐃᓚᐅᓪᓗᑎᒃ ᐊᒥᓱᒐᓴᖕᓂᒃ ᐱᒋᐊᖅᑎᑕᐅᓵᖅᓯᒪᔪᓂᒃ ᐃᑲᔫᑎᒃᓴᓂᒃ 

ᓴᐃᒪᓂᕐᒧᐊᕈᑕᐅᕙᓪᓕᐊᔪᓐᓇᖅᑐᓂᒃ, ᐅᓂᒃᑳᓕᐊᑦ ᑖᒃᑯᐊ ᑐᕌᖓᓗᐊᖅᐳᑦ ᓯᕗᓪᓕᕐᓂᑦ ᐱᒋᐊᖅᑎᑕᐅᓯᒪᓕᖅᑐᓂᒃ 

ᒫᓂᑑᐸᐅᑉ ᒐᕙᒪᒃᑯᖏᓐᓄᑦ, ᐊᑯᓐᓂᖏᓐᓂᒃ ᐊᑐᖅᑕᐅᓚᐅᖅᑐᓂᒃ ᐄᐳ 1, 2022-ᒥᒃ ᑎᑭᓪᓗᒍ ᒫᑦᓯ 31, 2023−ᒧᑦ. 

ᒫᓂᑑᐸᒥ ᓄᓇᓕᑐᖃᐃᑦ ᓴᐃᒪᓂᕐᒧᐊᖅᐸᓪᓕᐊᔪᓐᓇᕐᓂᖏᓐᓂᒃ ᐃᖃᓇᐃᔭᕐᕕᖓᓂ ᐅᓂᒃᑳᓕᐅᖅᓯᒪᕗᑦ ᑕᒪᒃᑯᓂᖓ 

ᐱᓕᕆᐊᖑᓕᖅᑐᓂᒃ, 8−ᒋᔭᐅᓕᖅᑐᓂ ᐊᖅᑯᑎᖏᓐᓂᒃ ᓴᐃᒻᒪᖃᑎᒌᒎᓐᓇᕐᓂᕐᒧᑦ ᐊᖀᖃᑎᒌᒐᓱᐊᕐᕕᖓᓐᓂ 

ᐊᕐᕌᒍᑕᒫᖅ ᐱᕙᓪᓕᐊᓚᐅᕐᓂᖏᓐᓂᒃ ᐅᓂᒃᑳᓕᐊᖏᓐᓂᒃ.  

 

ᑕᐃᒍᐃᔾᔪᑏᑦ ᖃᓄᐃᓕᕆᐊᖁᔨᓕᕐᓂᖅ: ᐊᑐᖅᑕᐅᓯᒪᓂᖏᓐᓂ ᐅᖃᐅᓯᐅᓂᖏᑦ ᒫᓂᑐᐸᒥᐅᑦ ᒐᕙᒪᒃᑯᖏᓐᓄᑦ 

ᖃᓄᖅᑑᕈᑕᐅᒋᐊᕐᓂᖏᑦ ᓇᓕᖃᒌᖏᓗᐊᖃᑕᕐᓂᖏᑦ ᓄᓇᓕᑐᖃᐃᑦ ᐊᒻᒪᓗ ᓄᓇᓕᑐᖃᐅᖏᑦᑐᑦ ᐃᓄᖁᑎᖏᓐᓂ, 

ᒫᓂᑑᐸᒥ ᐃᓅᖃᑎᒌᒃᑐᓂ, ᒐᕙᒪᓕᕆᓂᕐᒥᒃ, ᐊᒻᒪᓗ ᑮᓇᐅᔭᓕᐅᖃᑕᐅᔪᓐᓇᕐᓂᖏᓐᓂᒃ ᐋᕿᐅᒪᔭᐅᓂᖏᓐᓄᑦ 

ᑕᒻᒪᒃᑯᐊ ᐃᖃᓇᐃᔭᕐᕕᒐᓴᐃᑦ ᐃᓄᖕᓄᑦ ᑐᕌᖓᔪᑦ, ᐃᓱᒪᒋᔭᐅᓗᑎᒃ ᐃᒃᐱᒋᔭᐅᓪᓗᑎᒃ ᐅᒃᐱᕆᔭᐅᓂᖏᑦ 

ᐱᔾᔪᑕᐅᓚᐅᖅᑐᑦ ᓯᕗᓪᓕᕐᒥ 42-ᖑᓚᐅᖅᑐᓂᒃ ᓴᕿᑎᑕᐅᓚᐅᖅᑐᓂᒃ ᑕᐃᒍᐃᔾᔪᑎᖏᑦ ᖃᓄᐃᓕᐅᕆᐊᖁᔨᓕᕐᓂᖅ 

ᑕᐃᒃᑯᓇᖓ ᓱᓕᔪᖅᓯᐅᕐᓂᕐᒧᑦ ᑭᒡᓕᓯᓂᐊᖅᑏᑦ ᐊᒻᒪᓗ ᓴᐃᒪᓂᒃᑯᑦ ᐊᖀᖃᑎᒌᖒᓐᓇᖅᑐᑦ ᑲᒥᓯᓇᖏᓐᓄᑦ 

ᑭᖑᓪᓕᐅᓚᐅᖅᑐᑦ ᐅᓂᒃᑳᓕᐊᕆᓚᐅᖅᑕᖏᓐᓂ. ᑕᒪᒃᑯᐊ ᐱᓇᓱᐊᖁᔭᐅᓂᖏᑦ ᓴᕿᑎᑕᐅᓚᐅᖅᑐᑦ ᑕᒪᐃᓐᓂᒃ 

ᐊᒥᔅᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᐱᔨᑦᑎᕋᖅᑕᐅᕙᖕᓂᖏᓐᓂ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ ᑎᒥᖁᑎᒋᔭᐅᔪᓄᓪᓗ 

ᐃᓚᒋᔭᐅᓪᓗᑎᒃ, ᖃᓄᐃᓕᐅᕈᑕᐅᒋᐊᖁᓪᓗᒋᑦ ᐊᔪᕈᑕᐅᕙᖕᓂᖏᑦ ᐱᔾᔪᑎᕐᑲᖅᑐᑦ ᕿᑐᖓᖏᓐᓂᒃ 

ᐱᓯᒪᔭᐅᓕᖃᑕᕐᓂᖏᓐᓂᒃ, ᐃᓕᓐᓂᐊᖅᑐᓕᕆᓂᕐᒥᒃ, ᐋᓐᓂᐊᖅᑐᖃᖏᑦᑐᓕᕆᓂᕐᒥᒃ, ᐃᖃᖅᑐᐃᕕᓕᕆᔨᒃᑯᓐᓂᒃ, 

ᐅᖃᐅᓯᓕᕆᕐᒥᒃ ᐊᒻᒪᓗ ᐃᓕᖅᑯᓯᑐᖃᖏᓐᓂᒃ ᐱᔾᔪᑎᖃᖅᑐᓂᒃ. 

 

ᑕᐃᒍᐃᔾᔪᑏᑦ ᖃᓄᐃᓕᕆᐊᖁᔨᓕᕐᓂᕐᒧᑦ: ᓴᐃᒪᓂᕐᒧᑦ ᑎᑭᐅᑎᔪᓐᓇᐅᑎᑦ ᐊᕕᒃᑐᖅᓯᒪᓂᖏᓐᓂ ᐅᖃᐅᓯᖃᖅᐳᑦ 

ᓴᕿᑎᑦᑎᔪᒪᓂᖅ ᐊᒻᒪᓗ ᑲᔪᖅᓯᑎᑕᐅᓗᑎᒃ ᑕᒪᐃᓐᓂᒃ ᐱᑦᑎᐊᕈᑎᔫᖕᓂᒃ ᐱᓕᕆᖃᑎᖃᒌᓕᕈᓐᓇᕐᓂᖏᓐᓂ 

ᓄᓇᓕᑐᖃᐃᑦ ᐊᒻᒪᓗ ᓄᓇᓕᑐᖃᐅᖏᑦᑐᑦ, ᓇᓪᓕᖁᐊᕇᖕᓂᖅᓴᐅᓕᕐᓗᑎᒃ ᐊᒻᒪᓗ ᐃᓚᐅᑎᑦᑎᓂᖅᓴᐅᖃᑦᑕᓂᕐᒥᒃ 

ᐃᓅᓯᖃᕐᓂᖅᓴᐅᕙᓪᓕᐊᓗᑎᒃ.  

 



ᐱᖓᔪᐊᓐᓂ ᐊᕕᒃᑐᖅᓯᒪᓂᖏᓐᓂ ᓴᐃᒪᓂᕐᒧᐊᖅᐸᓪᓕᐊᔪᓐᓇᐅᑏᑦ ᐱᓕᕆᐊᒃᓴᐃᑦᑕᐅᖅ ᐃᓚᒋᔭᐅᒋᕗᑦ 

ᑎᑎᕋᖅᓯᒪᓪᓗᑎᒃ ᐊᒥᓱᒐᓴᐃᑦ ᐃᑲᔫᑎᒃᓴᓂᒃᑕᐅᓯᒪᔪᑦ ᓱᓕᒃᑲᓐᓂᖅ ᐊᖀᖃᑎᒌᒐᓱᐅᕈᑕᐅᔪᓐᓇᖅᑐᑦ ᐅᖓᑖᓂ 

ᓱᓕᔪᖅᓯᐅᖅᑎᑦ ᐋᕿᖃᑎᒌᒍᓐᓇᕐᓂᕐᒧᑦ ᑲᒥᓯᓇᒃᑯᑦ ᑎᓕᓚᐅᖅᑕᖏᓂᒃ ᑕᐅᒍᐃᓂᖅ ᖃᓄᐃᓕᕆᐊᕈᑕᐅᔪᓐᓇᖅᑐᑦ 

ᐊᓯᖏᓐᓂᒃ. ᒪᓕᒃᑕᐅᓗᑎᒃ ᑖᒃᑯᓇᓂ ᐊᕕᒃᑐᖅᓯᒪᓂᖏᓐᓂ ᑎᑎᖃᖅᓯᒪᔪᖃᕐᒥᔪᖅ ᐱᒋᐊᕈᑕᐅᔪᓂᒃ ᐊᒻᒪᓗ 

ᐱᓕᕆᐊᒃᓴᓂᒃ ᖃᓄᖅᑑᕈᑕᐅᒋᐊᖅᑐᓂᒃ ᐋᓐᓂᖅᑐᐃᖃᑕᕐᓂᖏᓐᓂᒃ ᓄᓇᓕᑐᖃᕐᓂᒃ ᐊᕐᓇᓂᒃ, ᓂᕕᐊᖅᓯᐊᕐᓂᒃ 

ᐊᒻᒪᓗ ᐊᑐᒐᒃᓴᓂᓯᒪᓗᑎᒃ ᐊᖅᑯᑎᑦ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᒪᓕᒐᖏᓐᓂᒃ ᐊᖀᖃᑎᒌᒍᓐᓇᕐᓂᖏᓐᓄᑦ 

ᐅᓂᒃᑳᓕᐊᓂᒃᑦ−ᐊᐅᓚᑦᑎᔨᖏᓐᓂᒃ ᓇᐃᓇᖅᓯᒪᓪᓗᑎᒃ 2022-2023−ᖑᓚᐅᖅᑐᒥ.  

 

ᖃᐅᔨᑎᑦᑎᒋᐊᕈᑎᑦᖃᓄᐃᓕᐅᕈᑎᖏᓐᓂᒃ ᒫᓐᓂᑑᑉᐸᐅᑉ ᑲᓇᑕᓕᒫᒥ ᐊᐱᖁᑕᐅᓚᐅᕐᓂᖏᓐᓂ ᓇᓂᔭᐅᔪᓐᓇᐃᓕᔪᑦ 

ᐃᓄᐊᖅᑕᐅᓯᒪᔪᓪᓗ ᓄᓇᓕᑐᖃᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐊᒻᒪᓗ ᐃᖃᖅᑐᐃᕕᒃᑰᕈᑕᐅᔪᓐᓇᕐᓂᖏᑦ. ᑭᖑᓪᓕᕐᒥᒃ 

ᑎᑎᕋᖅᓯᒪᓂᖏᑦ ᑕᒡᕙᓂ ᐅᓂᒃᑳᓕᐊᓂᒃ ᐱᔾᔪᑎᖃᖅᑐᖅ ᑕᑯᓇᖕᓂᖅ ᓯᕗᒧᑦ ᐊᒻᒪᓗ ᖃᓄᐃᓕᐅᕈᓐᓇᕐᓂᖏᓐᓂ 

ᒫᓂᑑᑉᐸᐅᑉ ᒐᕙᒪᒃᑯᖏᑦ ᑲᔪᓯᕙᓪᓕᐊᖏᓐᓇᕐᓂᐊᖅᑐᑦ ᓴᕿᑎᑦᑎᕙᓪᓕᐊᓂᖅ ᐊᑐᕐᓗᑎᒃ ᐱᕙᓪᓕᐊᔾᔪᑎᒃᓴᓂᒃ 

ᑐᕌᖓᔪᓂᒃ ᐊᑐᖁᔨᓂᖅ ᓱᓕᔫᓂᕐᒥᒃ ᐊᒻᒪᓗ ᓴᐃᒪᓂᕐᒧᑦ ᑎᑭᐅᑎᖃᑎᒌᒎᓐᓇᕐᓂᕐᒧᑦ ᑲᓇᑕᐅᑉ ᑕᒫᓂ 

ᐊᕕᒃᑐᖅᓯᒪᓂᖓᓂ.  


